Ամփոփաթերթ
«Հայաստանի գործարար միջավայրի բարելավման 2014 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի վերաբերյալ 2014թ. հունվարի 16-ին կայացած մշտապես գործող ֆինանսատնտեսական նախարարական կոմիտեի նիստի ընթացքում ներկայացված առաջարկությունների
	Հ/Հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն

	1.
	2014թ. հունվարի 16-ին կայացած մշտապես գործող ֆինանսատնտեսական նախարարական կոմիտեի նիստի թիվ 23.20/[183286]-14 արձանագրությամբ ներկայացված առաջարկություններ 
	1)  ՀՀ արդարադատության նախարար Հ. Թովմասյանի առաջարկությամբ՝

ա. 3.1-ին կետի պատասխանատու մարմին ճանաչել նաև ՀՀ կենտրոնական բանկը,

բ. 6.3-րդ կետի պատասխանատու մարմին ճանաչել նաև ՀՀ դատական դեպարտամենտը.

2) ՀՀ տնտեսական մրցակցության պաշտպանության պետական հանձնաժողովի նախագահ Ա. Շաբոյանի առաջարկությամբ ևս մեկ անգամ քննարկել և ըստ անհրաժեշ​տության խմբագրել 2.7-րդ և 2.10-րդ կետերով նախատեսված միջոցառումները.

3) ՀՀ կառավարությանն առընթեր պետական եկամուտների կոմիտեի նախագահ Գ. Խաչատրյանի գրավոր առաջարկության հիման վրա խմբագրել 2.3-րդ և  2.6-րդ կետերը.

4) ՀՀ ֆինանսների նախարար Դ. Սարգսյանի առաջարկությամբ  2.5-րդ կետի կատարման ժամկետը երկարաձգել 6 ամսով, 1.7-րդ, 2.3-րդ, 2.13-րդ, 4.5-րդ և 4.7-րդ կետերի ֆինանսավորման աղբյուրներում չնախատեսել ՀՀ պետական բյուջեի միջոցները, 
	Ընդունվել է: Կատարվել է համապատասխան փոփոխություն: Նախագծով սահմանվող հավելվածի 3.1 և 6.3 կետերում որպես պատասխանատու մարմիններ համապատասխանաբար ավելացվել են ՀՀ կենտրոնական բանկը և ՀՀ դատական դեպարտամենտը:

Նախագծով սահմանվող հավելվածի 2.7 և 2.10 կետերով սահմանվող միջոցառումները քննարկվել են ՀՀ տնտեսական մրցակցության պաշտպանության պետական հանձնաժողովի աշխատակազմի հետ և վերջիններիս խմբագրման անհրաժեշտություն չի առաջացել:
Ընդունվել է: Կատարվել է համապատասխան փոփոխություն: ՀՀ ԿԱ ՊԵԿ առաջարկությամբ 
· 2.3 կետով սահմանված միջոցառումը` «1. Համապատասխան իրավական ակտերում փոփոխությունների իրականացում, համաձայն որոնց կվերանա մաքսային ձևակերպումներ իրականացնելու համար պարտադիր որակավորման պահանջը 

2. Բրոկերների ինստիտուտի աշխատանքների կատարելագործում», խմբագրվել է հետևյալ կերպ` 
«1. Համապատասխան իրավական ակտերում փոփոխությունների իրականացում, համաձայն որոնց կվերանա մաքսային ձևակերպումներ իրականացնելու համար որակավորման պարտադիր պահանջը

2. Մաքսային բրոքերի ինստիտուտի կատարելագործմանն ուղղված աշխատանքների իրականացում», իսկ «Նպատակ» սյունակում «Տնտեսավարող սուբ​յեկտ​ների կողմից ինքնուրույն մաքսային մար​միններ ներկայացվող մաք​սա​յին հայտարարագրերի տեսակարար կշռի ավելացում և տնտեսվարող սուբյեկտների համար ծախսի կրճատում» բառերը խմբագրվել են «Տնտեսվարող սուբյեկտների կողմից ինքնուրույն մաքսային մարմիններ ներկայացվող մաքսային հայտարարագրերի տեսակարար կշռի ավելացում և մաքսային ձևակերպման համար անհրաժեշտ ծախսերի կրճատում» բառերով:
· 2.6 կետով սահմանված միջոցառումը` «1. ԱՏԳԱԱ ծածկագրերի հայերեն լեզվով թարգմանություն

 2. ԱՏԳԱԱ ծածկագրերի հայերեն տարբերակի տեղադրում Հայաստանի Հանրապետության կառավարությանն առընթեր պետական եկամուտների կոմիտեի կայքէջում», խմբագրվել է 

հետևյալ կերպ` «1. ԱՊՀ ԱՏԳ ԱԱ 5-րդ խմբագրության հայերեն լեզվով թարգմանություն

 2. ԱՊՀ ԱՏԳ ԱԱ 5-րդ խմբագրության հայերեն տարբերակի տեղադրում  Հայաստանի Հանրապետության կառավարությանն առընթեր պետական եկամուտների մաքսային ծառայության պաշտոնական կայքէջում», իսկ «Նպատակ» սյունակում « Մաքսային ընթացակարգերի թափանցիկության ապահովում» բառերը խմբագրվել են «Փաստաթղթերի պատրաստման և մաքսային ձևակերպման համար պահանջվող ժամանակահատվածի որոշակիորեն կրճատում» բառերով: 

Ընդունվել է: Կատարվել է համապատասխան փոփոխություն: 2.5 կետով սահմանված միջոցառման  կատարման «30.03.2014թ.» ժամկետը փոխարինվել է «30.09.2014թ.» ժամկետով, ինչպես նաև  1.7-րդ, 2.3-րդ, 2.13-րդ, 4.5-րդ և 4.7-րդ կետերի «Կատարման ժամկետ» սյունակում ավելացվել է «բացառությամբ ՀՀ պետական բյուջեի միջոցների» բառերը


